
664/2023 TXOSTENA, azaroaren 9koa

2024ko wudal aurrekontuak. EIOZ kontzeptuan aurreikusitako
diru-sarreren justifikazioa.

2024. urteko udal aurrekontuen proposamena dela eta, Kontu-hartzaileak
izenburuan aipatu den gaiari buruzko txostena eskatu dio Hirigintza eta
Ingurumen Departamentuari.

2024ko udal aurrekontuetan 1.217.000 € diru-sarrerako partida proposatu da
Eraikuntza, Instalazio eta Obren Zergaren (EIOZ) kontzeptuan, iazko
aurrekontuan jarri zena (1.700.000) baino ia 500.000 € gutxiago.

Zenbateko hori 2023an lortuko diren eskubide onartu garbiak baino nabarmen
txikiagoa da. Honakoak dira azken bost urteko erreferentziak:

2023 2022 2021 2020 2019

Azaroaren 8an

2.589.090,06 816.897,20 615.857,31 475.714,91 1.842.119,68

Ikusten den bezala, zifrak oso desberdinak dira urte batetik bestera. Bestalde,
nabarmentzekoa da iazko prebisioa (1.700.000 €) oso motz geratu dela; urte
amaierarako milioi bat € inguru gehiago likidatuko dira.

Hala ere, Hirigintzako kudeaketaren egoera ikusita, uste dut 2024rako
aurreikuspenak zuhurragoak izan beharko direla.

2023an, EIOZeko diru-sarrera gehienak Eguzki Izarra eta Salberdin areetan
eman diren eraikuntza-lizentziek eragin dute.

2024an, honako aurreikuspenak egin daitezke:
a.- Obra txikiak eta dauden eraikinen eraberritzeak, birgaitzeak eta

ordezkatzeak. Obra gutxiko urteetan ere, gutxienez, 400.000 € inguruko diru-
sarrerak eragiten dituzte.

b.- Obra berriko eraikinak. Ziurtzat jo ditzakegu Salberdin areako R8 eta
R15A partzelak eraikitzeko emateko dauden azken bi obra-lizentziak
(etxebizitza libreak), eta industria-gunean eraikiko diren bi merkataritza-
guneak (Mercadona eta Lidl) eta industriarako eraikuntza handiren bat
(esaterako, Hosokawa). Horiekin bakarrik zenbatuta, 1.000.000 €-tik gora

bildu daiteke eta hori, eman ahalko diren beste hainbat lizentzia kontuan
izan gabe.

Beraz, zuhurtzia handiz jokatuta ere, justifikatua eta sobera egingarria iruditzen
zait 2024ko urteko udal aurrekontuetan EIOZ-en diru-sarrerengatik proposatu
den 1.217.000 €-ko zenbatekoa jartzea. Behar izanez gero, aurreikuspena pixka
bat handitzeko tartea ere (esaterako 1.400.000-1.500.000 €) ikusten dut

Zarautzen, 2023ko azaroaren 9an

Paul Muiioa Arizmendiarrieta
Hirigintza eta Ingurumen Departamentuko AOT arduraduna

